
Krishivala Gitam

ಕೃಷೀವಲಗೀತಂ

ಕೃಷೀವಲೋಽಹಂ ವಿಖ್ಯಾತೇಽಸ್ಮಿನ್ ಮಮ ಭಾರತದೇಶೇ .

ಸರ್ವೇಷಾಮಭ್ಯುದಯಂ ಕರ್ತುಂ ಸತತಮಹಂ ಪ್ರಯತೇ ..ಧ್ರು...
ಇಯಂಮದೀಯಾ ಭಾರತಮಾತಾ ತಸ್ಯಾಃ ಸುಸುತೋಽಹಂ .

ವ್ರತಂ ಗೃಹೀತಂ ತತ್ಸೇವಾಯಾ ಏತನ್ಮೇಽಭಿತಂ .. 1..

ಉಟಜಂ ಕ್ಷೇತ್ರಂ ವೃಷಭಾವೇತೌ ಕಪಿಲಾ ಧೇನುರಿಯಂ .

ಕ್ಷೇತ್ರಂ ವಾಪೀ ಜಲಪರಿಪೂರ್ಣಾ ಸರ್ವಂ ಮೇ ಸುಧನಂ .. 2..

ಸರ್ವಕಾರ್ಯಪರತಂತ್ರೇ ನಗರೇ ಸೌಖ್ಯಂ ಕೋ ಲಭತೇ ?

ಸ್ವಾವಲಂಬನಾತ್ ಸರ್ವಂ ಮನ್ಯೇ ಸುಲಭಂ ಮಮ ಹಸ್ತೇ .. 3..

ಯತ್ನಂ ಕೃತ್ವಾ ಧನಂ ಲಭೇಽಹಂ ಸುಲಭಾ ಮೇ ನಿದ್ರಾ .
ಉದ್ಯಮಶೀಲಾಃ ಸತತಂ ವರ್ತೇ ನ ಚ ಕದಾಪಿ ತಂದ್ರಾ .. 4..
ಸತ್ಯಮಹಿಂಸಾ ದೀರ್ಘೋದ್ಯೋಗೋ ಜನಸೇವಾ ಸತತಂ .

ರಾಷ್ಟ್ರಾಭ್ಯುದಯಂ ಕಾಮಯಮಾನಾ ಆದಿಶಕ್ತಿತತ್ತ್ವಂ .. 5..

ವಿದ್ಯಾ-ಸಂಸ್ಕೃತಿ-ಶಾಸ್ತ್ರಕಲಾನಾಂ ಮಹದಾದ್ಯಂ ಸ್ಥಾನಂ .

ಸರ್ವಾಗ್ರಸರಂ ಸದಾ ವಿಜಯತಾಂ ಮಮ ಭಾರತರಾಷ್ಟ್ರಂ .. 6..

- (ಸಂ)ಲಕ್ಷ್ಮೀಕಾಂತಜಾಂಬೋರಕರಃ

